
				এই পাতাটির মুদ্রণ সংশোধন করা প্রয়োজন। 
মুগাবেড়িয়া জমিদার-বংশ। ዓቅፅ ̊
নিৰ্ম্মাণ, হিন্দু বালিকা বিদ্যালয়, ব্ৰাহ্ম বালিকা বিদ্যালয়, মডেল স্কুল, ম্যাটকিউলেশন পরীক্ষা কেন্দ্র ও সংস্কৃত আদ্য, মধ্য পরীক্ষা কেন্দ্ৰ স্থাপন প্রভৃতি কাৰ্য্যে প্রয়োজনীয় অর্থের আংশিক ভার ইনি বহন করিয়া, আসিতেছেন । কঁথিতে এমন কোনও শুভানুষ্ঠান সম্পন্ন হয় নাই যাহাতে ইহার অর্থসাহায্য, বহুল পরিমাণে গৃহীত হয় নাই ।
১৩২৭ সালের ভীষণ বন্যায় কঁথি মহকুমার অধিকাংশ স্থান জলমগ্ন হওয়ায় অধিবাসীগণের দুৰ্দশা চরম সীমায় উঠিয়াছিল। উনি সে সময়ে সরকারী সাহায্য ফণ্ডে বহু সহস্র টাকা দান করিয়াছিলেন এবং দেশের মধ্যে নানাস্থানে ইহার যত গোলাঘর ছিল, দুঃস্থ দেশবাসীগণের সাহায্যকল্পে সে সকল উন্মুক্ত করিয়া শস্যশূন্য করিয়া দিয়াছিলেন। এসময়ে তিনি প্ৰায় লক্ষাধিক টাকা দেশে বিতরণ করিয়াছিলেন । সেই দুবৎসরে দেশবাসীগণ যদি ইহার আনুকূল্যভাগী না হইত, তবে কত শত দরিদ্রকে যে অন্নাভাবে প্ৰাণ হারাইতে হইত এবং কত মধ্যবিত্তকে যে বাস পৰ্য্যন্ত হারাইতে হইত, তাহার ইয়ত্ত থাকিত না ।
উল্লিখিত ন ন্যা অপেক্ষাও অতি ভীষণ ১৩৩৩ সালের বন্যাতেও ইনি দেশবাসীগণের পূর্বাপেক্ষা সমধিক সাহায্য করিয়াছেন। অধিকন্তু ২৫খানি গ্রামের দরিদ্র অধিবাসীবৰ্গকে ৬ মাসের অধিক কাল নিয়মিত ভাবে চাল ও ডাল বিতরণ করিয়াছেন । কি সরকারী সাহায্য ফণ্ড, কি অন্যান্য সাহায্য ফণ্ড, সকল সাহায্য ফণ্ড অপেক্ষা ইহার সাহায্য ফণ্ডে চাল ও ডালের মাত্ৰা অধিক ছিল। এতদ্ব্যতীত ইনি বহু বস্ত্ৰহীন ব্যক্তিকে বস্ত্ৰ দান করিয়াছেন। এই সময়ে ইহার নিযুক্ত ডাক্তার ও কম্পাউণ্ডারগণ রোগীগণের গৃহে গৃহে যাইয়া ঔষধ ও পথ্যাদি বিতরণ করিয়াছেন ।
ইনিই মুগাবেড়িয়া হিতসাধনভাণ্ডার নামে একটী সুনিয়মে পরিচালিত ফণ্ড স্থাপন করিয়াছেন। ইহার দ্বারা অনাথ ও বিপন্ন ব্যক্তিগণের যথেষ্ট উপকার সাধিত হইতেছে।

